
Füzuli şəhəri azad olundu 
Şanlı ordumuz terrorçu Ermə

nistan üzərində daha bir qələbə 
qazanıb – Füzuli şəhəri düşməndən 
tamamilə azad edilib. Bu xoş xəbərin 
müjdəsini dünən xalqa Azərbaycan 
Prezidenti, Silahlı Qüvvələrin Ali Baş 
Komandanı İlham Əliyev verdi.

Dövlət başçısı bildirdi ki,  Füzuli 
rayonunun mərkəzindən əlavə, 
Qoçəhmədli, Çimən, Musabəyli, 
Pirəhmədli, Dədəli, İşıqlı kəndləri də 
düşmən tapdağından xilas edilib.

Gəncə yenidən atəşə tutuldu
Terrorçu Ermənistan dövləti isə 

Azərbaycanın dinc əhalisinə qar
şı təxribatından əl çəkmir. Dünən 
Ermənistan silahlı qüvvələri Gəncəni 
növbəti dəfə raket atəşinə tutub. 
Şəhərin mərkəzi hissəsində yerləşən 
Cavadxan qəsəbəsinə gecə saat 1 
radələrində endirilmiş raket zərbələri 
nəticəsində şəhər sakinlərindən 13 
nəfər həlak olub, 52 nəfər yaralanıb. 
Mülki obyektlərə və infrastruktura 
ciddi ziyan dəyib.

Azərbaycan Prezidentinin 
köməkçisi Hikmət Hacıyevin “Twitter” 
hesabında yazdığına görə, Gəncə 
ballistik raketlərdən atəşə tutulub: 
“Skad” ballistik raket hücumu və 
Ermənistanın baş naziri Nikol Paşin
yanın Gəncədə mülki şəxsləri necə 
gəldi öldürməsi Səddam Hüseynin 
mülki şəxslərə qarşı istifadə etdiyi 
eyni taktika və raket sistemidir”.

Hadisə ilə əlaqədar baş proku
ror Kamran Əliyev və Fövqəladə 
Hallar naziri Kəmaləddin Heydərov 
da dünən Gəncədə olublar. Kamran 
Əliyev jurnalistlərə verdiyi açıqlamada 
bildirib ki, Ermənistan ordusu döyüş 

meydanında məğlubiyyətə uğradıq
ca, çarəsizlikdən dinc əhaliyə qarşı 
hücumlarını şiddətləndirir. Bu da onla
rın acizliyindən xəbər verir: “Hesab 
edirəm ki, Ermənistanın hərbisiyasi 
rəhbərliyi ağlını itirib. Bu, bəşəriyyət, 
insanlıq əleyhinə ciddi cinayətdir. 
Bunun həm hüquqi, həm də siyasi 
məsuliyyəti Ermənistan rəhbərliyi 
üçün çox ağır olacaq. Azərbaycan 
rəhbərliyi, cənab Prezident həm siya
si, həm hərbi sahədə buna adekvat 
cavablar verəcək”.

Fövqəladə Hallar naziri 
Kəmaləddin Heydərov isə deyib ki, 
mülki şəxslərin həlak olması erməni 
vəhşiliyi və vandalizminin nəticəsidir: 
“Təkcə Gəncəni deyil, digər yaşayış 
məntəqələrimizi də vururlar. Bu
rada heç bir hərbi obyekt yoxdur, 
əhalinin çox yaşadığı yerdir. Camaat 
çox mətin və qətiyyətlidir. Heç bir 
panika yoxdur. Hazırda Ermənistan 
öz dərsini alır, Azərbaycan Or
dusu qətiyyətli irəliləyişlər edir. 
Azərbaycan xalqı Prezidentini 
dəstəkləyir və Ali Baş Komandan 
tarix yazır”. 

Türkiyə Prezidentinin köməkçisi 
Fuad Oktay, Ədliyyə naziri Abdulha
mit Gül və CHP sədri Kamal Qılıcdar
oğlu da Ermənistanın dinc insanları 
qətlə yetirməsini müharibə cinayəti 
sayıb və Azərbaycanın yanında ol
maqda davam edəcəklərini bildiriblər. 
Türkiyə XİN isə xüsusi bəyanatla 
çıxış edib. 

Birləşmiş Millətlər Təşkilatı da 
mülki şəxslərə edilən hücumları 
kəskin şəkildə qınayıb. Qurumun 
bu barədəki bəyanatında deyilir ki, 
təşkilat Ermənistan və Azərbaycan 
arasındakı münaqişədən və mülki 
əhaliyə hücumdan çox narahatdır.

Ordumuz düşmənə  
sarsıdıcı zərbələr vurur

Azərbaycan Ordusu isə cəbhədə 
uğurla irəliləməkdə və düşmənə 
ağır zərbələr vurmaqdadır. Müdafiə 
Nazirliyindən verilən məlumata 
görə, silahlı qüvvələrimizin sutka 
ərzində həyata keçirdiyi əməliyyatlar 
nəticəsində cəbhənin müxtəlif 
istiqamətlərində düşmənin xeyli say
da canlı qüvvəsi, 7 ədəd T72 tankı, 
2 ədəd BM21 “Qrad” YARS, 8 ədəd 
D30 və 1 ədəd D20 haubitsa topları, 
döyüş sursatı ilə yüklənmiş 10 ədəd 
yük maşını və 7 ədəd digər avtomo
bil texnikası məhv edilib və sıradan 
çıxarılıb.

Bundan əlavə, oktyabrın 16da və 
17nə keçən gecə döyüş əməliyyatları 
nəticəsində Ermənistan silahlı 
qüvvələrinin 5ci dağatıcı alayının 
1ci taboru öz mövqelərini ataraq geri 
çəkilib, xeyli sayda ölən və yaralanan 
var.

Ermənistan silahlı qüvvələrinin 
1ci motoatıcı alayının ehtiyatdan ça
ğırılmış 300 nəfərədək hərbi vəzifəlisi 
döyüş mövqelərini özbaşına tərk 
edərək geri qaçıb. Onların arasında 
da çoxlu sayda ölən və yaralanan 
var. Gücləndirmə məqsədilə ala
ya təhkim olunmuş xüsusi təyinatlı 
polis dəstəsinin üzvləri də döyüş 

mövqelərini tərk edərək aradan 
çıxıblar. Alayın bölmələrində ərzaq 
və döyüş sursatının çatışmazlığı 
müşahidə edilir.

Düşmən bölmələrində şəxsi 
heyətin yorğun və ümidsiz olması 
səbəbindən zabitlərə tabe olmama, 
həmçinin qorxu və təşvişə düşərək 
döyüşə girməkdən imtina halları 
qeydə alınıb. Qoşunlarımız bütün 
cəbhə boyu düşmənə dəqiq atəşlə 
zərbə vurmaqla əməliyyat üstünlüyü
nü saxlayır.

Azərbaycan Prezidenti İlham 
Əliyev dünən xalqa müraciəti zamanı 
düşmənin indiyədək məhv edilmiş 
hərbi texnikalarının sayını da açıqla
yıb: 234 ədəd hərbi texnika məhv edi
lib, 36 tank hərbi qənimət kimi götürü
lüb, piyadaların döyüş maşını – 49u 
məhv edilib, 24ü hərbi qənimət kimi 
götürülüb, özüyeriyən artilleriya qur
ğusu – 16 ədəd məhv edilib, müxtəlif 
çaplı toplar – 190, “Uraqan” sistemi – 
2, TOS odsaçan – 1, əməliyyattaktiki 
raket kompleksi “Elbrus” – 2, ToçkaU 
– 1; OSA zenitraket kompleksi – 35; 
TOR zenitraket kompleksi – 3, KUB 
və KRUQ zenitraket kompleksi – 3; 
radioelektrik mübarizə sistemləri – 9; 
S300 zenitraket kompleksi – 2, yük 
avtomobillərinin 196sı məhv edilib, 
98i qənimət kimi götürülüb.

Dünən, eyni zamanda, Ermənistan 
ordusunun daha bir yüksək rütbəli 
zabiti məhv edilib. O, Ermənistan 
silahlı qüvvələrinin polkovniki Aşot 
Qazaryandır.

Ordumuzun qələbə yürüşü 
 davam edir. Uğurlar olsun! 

Paşa ƏMİRCANOV, 
“Xalq qəzeti”

Niyə Türkiyə də həmsədr olmasın?
Ölkə Prezidentinin “Nə üçün Türkiyə 

də həmsədr olmasın, onsuz da Minsk 
qrupunun üzvüdür... Bu gün Türkiyə tam 
müstəqil siyasət aparır və dünya miqya-
sında gücə çevrilibdir. Hansı məsələ bizim 
bölgəmizdə Türkiyəsiz həll olundu? Baxın, 
Suriyada, Liviyada, Orta Şərqdə, bizim 
bölgədə Türkiyə söz sahibidir və bu, real-
lıqdır. Onunla hesablaşmaq lazımdır… Bu, 
bizim mövqeyimizdir və mən bunu bir neçə 
dəfə açıqlamışam. Bir də demək istəyirəm 
ki, mütləq Türkiyə bu məsələnin siyasi 
yollarla çözülməsində fəal rol oynamalıdır” 
fikri hər bir soydaşımızın ürəyincədir. 

J.Əliyeva bildirdi ki, ölkə Prezidenti-

nin də qeyd etdiyi kimi, bu gün qardaş və 
dost Türkiyə bölgənin və dünyanın əsas 
güclərindəndir. Bölgənin və dünyanın nüfuz 
və söz sahiblərindən olan qardaş ölkənin 
rəyi, razılığı, icazəsi və iştirakı olmadan 
yerləşdiyi coğrafiyada heç bir addım atıl-
mır, hər hansı bir layihə reallaşdırılmır və 
reallaşdırıla da bilməz.

Deputat vurğuladı ki, qardaş ölkənin 
32 ildən çoxdur davam edən və hələ də 
ədalətli, müsbət həllini tapmayan Qarabağ 
münaqişəsinin həllinə obyektiv yanaşması, 
beynəlxalq hüquq normalarına əsaslanan 
mövqeyi bəllidir və birmənalıdır. Bu gün 
Türkiyə təkcə bölgədə deyil, dünya miqya-
sında güc mərkəzinə çevrilib. 

Əliqismət BƏDƏLOV, “Xalq qəzeti”

Qələbələrimiz artdıqca  
tərəfdarlarımız da çoxalacaq

– Birmənalı olaraq söyləmək lazımdır 
ki, qabaqcadan planlaşdırılmış bu vandallıq 
aksiyası – döyüş meydanından xeyli kənarda 
yerləşən, Ermənistan üçün heç bir hərbi 
təhlükə törətməyən Gəncə və Mincəçevir 
şəhərlərinin bir neçə dəfə ballistik raketlərlə 
atəşə tutulması insanlıq əleyhinə qəddar 
cinayətdir. Ermənilərin bu vəhşilik aksiyasını 
törətməkdə məqsədi, arxa cəbhədə çaxnaşma 
və təşviş yaratmaq idi. Onlar bu hədəflərinə 
çatmadılar, əksinə, xalqımızın erməni işğalçı
larına olan nifrətini son həddədək körüklədilər, 
dünyanın ədalətli, namuslu insanlarının 
gözündə isə cinayətkar və təcavüzkar 
xislətlərini növbəti dəfə sübut etdilər. Gəncəyə 
gecəyarısı edilən sonuncu raket hücumu 
5 minlik tarixi ilə bəşəri dəyər qazanmış 
 yarım milyon əhalisi olan şəhərimizə, onun 
dinc sakinlərinə qarşı Emənistan tərəfindən 
gerçəkləşdirilən kütləvi terror aktı, açıq hərbi 
cinayətdir. Bu həm də 28 il əvvəl Xocalıda 
törədilmiş müdhiş soyqırımının davamıdır.

İşğalçı Ermənistanın məğlubiyyətdən 
yaxa qurtarmaq üçün təşkil etdiyi bu quduz 
hücumlar beynəlxalq hüquqa, Cenevrə Kon
vensiyasının müddəalarına zidd əməllərdir. 
Ermənistanın insanlıq əleyhinə cinayətlər 
törətməkdən çəkinməməsi isə beynəlxalq bir
liyin onları uzun müddət belə cinayətlərə görə 
cəzasız buraxmasının nəticədidir. Davamlı 
olaraq törətdikəri vəhşi soyqırımlarına, heç bir 
çərçivə tanımayan vandalizm aktlarına dünya 
ictimaiyyətinin susqunluğu ermənilərə yenə 
cəzasız qalacaqlarını təlqin etmişdir. 

 Lakin Azərbaycan dövləti bu cinayətlərin 
qarşısının alınması və müharibə canilərinin 
müəyyən edilib cəzalandırılması üçün lazım 
olan bütün addımları atır. Müvafiq qurumlar öz 
səlahiyyətləri çərçivəsində şəraiti dəyərləndirir, 
sənədləşdirir, beynəlxalq ictimaiyyət ardıcıl 
məlumatlandırılır. Komitəmiz də müvafiq 
beynəlxalq təşkilatlara öz müraciətini ünvan
layıb. Digər ölkələrdəki uyğun dövlət orqanla
rına və tərəfdaşlarımıza da lazımi məlumatları 
müntəzəm olaraq çatdırırıq.

 Bu günlərdə UNİCEFin Avropa və Asiya 
ölkələri üzrə regional direktoru ilə keçirdiyimiz 
onlayn görüşdə də mövqeyimizi, fikirlərimizi 
onlara qətiyyətlə bildirdik. BMTnin və 
UNİCEFin Azərbaycandakı nümayəndələri 
ilə üzbəüz görüşdə isə ətraflı fikir mübadiləsi 
apardıq, tələblərimizi səsləndirdik. İtaliyada, 
Almaniyada, Türkiyədə, Qazaxıstanda, Uk
raynada və digər ölkələrdə şəxsən tanıdığım 
parlamentarilər var ki, onlar məsələyə ədalətli 
yanaşırlar. Əlaqə qurduğumuz qurumlardan 
və hər kəsdən beynəlxalq hüquqa hörmətini 
bildirmələrini istəyirik. Çünki bizim mövqeyimiz, 
məhz bu normalara əsaslanır. Bu dəyərləri 
qəbul edənlər obyektiv mövqe göstərirlər. Artıq 
Ermənistanı açıq şəkildə dəstəkləmək, onların 
beynəlxalq hüququ tapdalamaqlarına göz 

yummaq çətindir. Odur ki, bu ölkəni müdafiə 
xarakterli çıxışlar da azalmaqdadır.

 Beynəlxaq qurumların, ermənipərəst 
dövlətlərin, bütövlükdə, Dağlıq Qarabağ 
münaqişəsinə ikili standartlar mövqeyindən 
yanaşdığını vurğulayan Bahar Muradova 
onların indiki döyüş əməliyyatları zamanı da 
işğalçı qüvvələrin ölkəmizin dinc əhalisini 
hədəfə almasına lazımi qiymət vermədiklərini 
bildirdi:

– Beynəlxalq təşkilatlarda hansısa bir 
sənədi qəbul etdirmək həm ölkələrin mövqeyi, 
həm də prosedur baxımından vaxt və ardıcıl 
səylər tələb edir. Hər hansı sənəd müzakirəyə 
təqdim olunanda müxtəlif mövqelər ortaya 
çıxır. Kimlərsə açıqaşkar cinayətkarı müdafiə 
edir, başqası tamam əks mövqe göstərir. 
Beynəlxalq aləmdə birmənalı mövqeyi olan 
ölkələr, təəssüf ki, çox azdır. Avropanın 
müxtəlif birliklərinin parlament assambleyaları 

da, bir qayda olaraq, fərqli cərəyanların, siyasi 
təşkilatların nümayəndələrindən ibarət olur. 
Tərkib də davamlı olaraq dəyişir. 

 Bundan əlavə, ayrıayrı ölkələrin 
hökümətlər, prezidentlər səviyyəsində qəbul 
etdiyi sənədlər də var ki, onlar da BMTnin 
dörd qətnaməsi kimi önəmli və əsaslıdır. 
Bunların yerinə yetirilməsi təmin olunmalıdır. 
Bu gün Azərbaycan bu sənədlərdə əksini 
tapan şərtlərin reallaşdırılması ilə – işğalçı 
Ermənistanın qoşunlarını və kənar qüvvələrini 
Azərbaycan ərazisindən vurub çıxarmaqla 
məşğuldur. O ki, qaldı bölgədəki kəskin hərbi
siyasi böhrana verilən beynəlxalq reaksiyala
ra, münasibətlər müxtəlifdir. Qardaş Türkiyə 
və dost Pakistandan başqa ədalətli mövqeyini 
açıq ifadə edən yoxdur. Lakin elə qüvvələr 
və ölkələr var ki, onların susmağının özü də 
faydasız deyil.

 Ailə, Qadın və Uşaq Problemləri üzrə 
Dövlət Komitəsinin sədri Bahar Muradova 
açıqlamasının sonunda əminliklə bildirdi ki, 
Azərbaycan Cəbrayılın, Füzulini, Hadrutun 
azad edilməsi kimi uğurlarını artırdıqca, 
tərəfdarlarımız da da çoxalır: “Çünki biz haqqı
mız olanı – əzəli və qanuni torpaqlarımızı geri 
qaytarırıq, ədaləti bərpa edirik. Beynəlxalq hü
ququn bərqərar olmasına canımızla, qanımız
la töhfə veririk. Ötən illər ərzində səngərlərdə, 
döyüş şəraitində formalaşaraq regionun ən 
güclü ordusuna çevrilən silahlı qüvvələrimizin 
xalqımıza aşıladığı güvən hissi olmasaydı, 
biz çətin və ağır döyüşlərdə ardıcıl qələbə 
qazana bilməzdik. Deməli, bu prosesdə iştirak 

edən bütün tərəflər qalibdir. Ona görə də 
bu gün uşaqdanböyüyə hər kəs “Qarabağ 
Azərbaycandır!” şüarı ətrafında birləşməyin 
bəhrələrini görür. 

 Azərbaycan bayrağı birbirinin ardınca 
işğaldan azad edilən şəhər və kəndlərimizdə 
dalğalanmaqdadır. Bu günə inandığımıza 
və məqsədə doğru birgə addımladığımız 
bir daha sübur edir ki, xalqımız mübariz, 
vətənpərvər, cəsarətli və qəhrəman övlad
lar yetişdirə bilmişdir. Buna görə də artıq 
düşmən əsgərləri silahlarını atıb qaçırlar. 
Erməni quldur ordusunun törtöküntüləri 
məğlubiyyətə məhkumluqları ilə artıq bilirlər ki, 
tezliklə tamamilə tərk edəcəkləri bu  torpaqlar 
onların deyil, Azərbaycanındır. Qarabağ 
Azərbaycandır!”. 

Hazırladı: R.TAHİR,  
“Xalq qəzeti”

Biz haqlıyıq, biz zəfər çalacağıq!

Azərbaycan Ordusu tam və 
qəti qələbə əzmi ilə irəliləyir

Azərbaycan Ordusu cəbhədə hər gün yeni bir tarix 
yazır. Hər gün yeni ərazilərimiz düşməndən azad edi-
lir. Işğalçı qüvvələrə ağır zərbə vurulur. Əks-hücum 

əməliyyatlarının davam etdiyi 20 günə yaxın vaxt ərzində 
xeyli ərazilərimiz mənfur düşməndən təmizlənib. Qarşıdakı 
günlərdə yeni xoş xəbərlərin gələcəyinə böyük inamımız 
var. Ordumuzun tam və qəti qələbəsinə az qalır. 

Ailə, Qadın və Uşaq Problemləri üzrə Dövlət Komitəsinin sədri Bahar 
Muradova Ermənistan silahlı qüvvələrinin Gəncədə mülki əhalini bir 
necə dəfə uzaqvuran raketlərlə hədəfə alması ilə bağlı qəzetimizə 

 açıqlamasında işğalçı dövlətin müharibə cinayətləri, düşmən rəhbərliyinin  
23 insanın ölümü, 72 nəfərin yaralanması ilə nəticələnmiş soyqırımı 
əməllərini kəskin ittiham etdi. Komitə sədri imperialist dairələrin oyunca-
ğına  çevrilmiş təcavüzkar Ermənistan dövlətinin yüksək çinli hərbçilərinin 
döyüşlər başlamamışdan əvvəl ölkəmizin cəbhə bölgəsindən uzaqda 
yerləşən, strtarteji əhəmiyyətli Gəncə və Mingəçevir şəhərlərini raketərlə 
vuracaqları ilə hədələmələri faktını xatırladaraq dedi:

“ATƏT-in Minsk qrupunun 30 ilə yaxın müddət ərzində fəaliyyətində 
Ermənistan-Azərbaycan, Dağlıq Qarabağ münaqişəsinin nizamlanma-
sında vasitəçilik missiyasının öhdəsindən gələ bilməməsi, bu dövrdə 
faəliyyətsizliyi beynəlxalq ictimaiyyət tərəfindən də etiraf olunur. Ona 
görə də Minsk qrupunun həmsədrləri ya istefa verməli, ya da quru-
mun formatı dəyişdirilməlidir. Ölkə Prezidentinin dediyi kimi, nə üçün 
Türkiyə də həmsədr olmasın?! Onunla hesablaşmaq lazımdır!” Bu fikri 
Milli Məclisin deputatı, professor Jalə Əliyeva Prezident İlham Əliyevin 
Türkiyənin “Haber Global” televiziyasına verdiyi müsahibəyə münasibət 
bildirərkən dedi. 

